
Ėlga omžiu aš turiesu 

Gėltini jau nuor atbiegtė, kveit meiliausias žuodēs ēti. 

Ruoda dalgi ėšgalousta, leip greitībėn vėskūn mesti. 

 

Dar rašīsiu gramateli, tu, brongiuoji giltineli. 

Manies prašum netrukdīti, nuoru dainas parašīti. 

Nuoru parašīti daina, kad gīvenims nepraein, 

Su brangiausēs če palėksu, kad ir manies nebsutėksat. 

 

Gėltini, mon tava nuorā, nebesvarbus ėr neduori, 

Duris truopnē užrakinsu, dvėjis spīnas pakabinsu. 

Tava dalgis mon neaštrus, nepalėksu sava krašta, 

Būsio truopnē pasėsliepus, neiveiziesi nie pasėstiepus. 

 

Tu kontrībis nebturiesi, mona žingsniu nebgirdiesi, 

Ėlga omžiu aš turiesu ir išēsu, kumet nuoriesu.  

 


